
V–XI ASRLARDA JANUBIY OROLBO‘YI HUDUDIDA AHOLI TURAR-JOYLARINING 
MADANIY-XO‘JALIK RIVOJI VA IQTISODIY-ETNOMADANIY MUNOSABATLAR 

(XORAZM ARXEOLOGIK TADQIQOTLARI ASOSIDA). 
 
 

http://dx.doi.org/10.5281/zenodo.19007640 
 
 
 

Annotatsiya. Mazkur maqolada milodiy V–XI asrlarda Janubiy Orolbo‘yi hududida 
joylashgan aholi turar-joylarida kechgan madaniy-xo‘jalik jarayonlari, iqtisodiy va etnomadaniy 
munosabatlar masalalari yoritilgan. Tadqiqot Xorazm arxeologik ekspeditsiyasi materiallari hamda 
mustaqillik yillarida olib borilgan ilmiy izlanishlar asosida amalga oshirildi. Ishda Amudaryo 
dinamikasi, sug‘orish tarmoqlarining rivoji va qisqarishi, aholi joylashuvi, hunarmandchilik va 
dehqonchilik tarmoqlarining holati tarixiy-bosqichli va nazariy-qiyosiy yondashuv asosida tahlil 
qilindi. V–VI asrlar, VII–IX asrlar hamda IX–XI asrlar birinchi yarmida yuz bergan ijtimoiy-
iqtisodiy o‘zgarishlar alohida tarixiy bosqichlar kesimida ochib berildi.  

Kalit so‘zlar. Janubiy Orolbo‘yi, Xorazm, ilk o‘rta asrlar, aholi turar-joylari, sug‘orish 
tizimlari, Amudaryo, madaniy-xo‘jalik hayot, etnomadaniy munosabatlar, arxeologik tadqiqotlar. 

 
КУЛЬТУРНО-ХОЗЯЙСТВЕННОЕ РАЗВИТИЕ И ЭКОНОМИКО-

ЭТНОКУЛЬТУРНЫЕ ОТНОШЕНИЯ НАСЕЛЕНИЯ ЮЖНОГО ПРИАРАЛЬЯ В V–XI 
ВВ. (ПО МАТЕРИАЛАМ ХОРЕЗМСКИХ АРХЕОЛОГИЧЕСКИХ ИССЛЕДОВАНИЙ). 

 
Аннотация. В статье рассматриваются культурно-хозяйственные процессы, 

экономические и этнокультурные отношения, происходившие в поселениях населения 
Южного Приаралья в V–XI вв. н.э. Исследование основано на материалах Хорезмской 
археологической экспедиции, а также на трудах ученых периода независимости. Особое 
внимание уделено динамике русла Амударьи, развитию и трансформации ирригационных 
систем, расселению населения, а также состоянию земледелия и ремесленного производства. 
На основе историко-стадийного и сравнительно-теоретического анализа выделены три 
основных этапа социально-экономического развития региона.  

Ключевые слова. Южное Приаралье, Хорезм, раннее Средневековье, поселения, 
ирригация, Амударья, хозяйственно-культурные процессы, этнокультурные отношения, 
археология. 

 
IRRIGATION SYSTEMS, SETTLEMENT PATTERNS, AND ETHNO-CULTURAL 

RELATIONS IN THE SOUTHERN ARAL SEA REGION AND KHOREZM (5TH–11TH 
CENTURIES). 

 

http://dx.doi.org/10.5281/zenodo.19007640

Abstract. This article examines the cultural and economic activities, as well as economic 
and ethno-cultural relations, that took place in settlements of the Southern Aral Sea region during 
the 5th–11th centuries AD. The study is based on materials from the Khorezm Archaeological 
Expedition and research conducted during the years of independence. Special attention is given to 
the dynamics of the Amu Darya River, the development and decline of irrigation systems, 
settlement patterns, agriculture, and handicraft production. Using historical-stage and comparative 
theoretical approaches, the study identifies three major phases of socio-economic development.  

Keywords. Southern Aral Sea region, Khorezm, early Middle Ages, settlements, irrigation 
systems, Amu Darya, cultural and economic life, ethno-cultural relations, archaeology. 

 
Kirish. Janubiy Orolbo‘yi hududi, xususan Xorazm vohasi Markaziy Osiyoning qadimdan 

shakllangan madaniy-xo‘jalik va sivilizatsion makonlaridan biri hisoblanadi. Ushbu hududda 
milodiy V–XI asrlarda yuz bergan ijtimoiy-iqtisodiy va etnomadaniy jarayonlar Amudaryo 
havzasidagi sug‘orish tizimlari, aholi joylashuvi, dehqonchilik va hunarmandchilik taraqqiyoti bilan 
chambarchas bog‘liq bo‘lgan. Ilk o‘rta asrlarda Janubiy Orolbo‘yi hududida kechgan tarixiy 
jarayonlar nafaqat mahalliy xo‘jalik tizimlarining rivoji, balki etnik-madaniy aloqalar va hududiy 
integratsiya jarayonlarini ham belgilab bergan. 

Mazkur davrga oid ilmiy tadqiqotlarda Amudaryo o‘zanlarining o‘zgarishi, sug‘orish 
inshootlarining faoliyati va qisqarishi, aholi turar-joylarining joylashuvi hamda iqtisodiy 
munosabatlarning transformatsiyasi muhim ilmiy muammo sifatida ko‘rib chiqiladi. Xorazm 
arxeologik ekspeditsiyasi materiallari hamda mustaqillik yillarida olib borilgan izlanishlar bu 
masalalarni qayta baholash va yangi ilmiy xulosalar chiqarish imkonini bermoqda. 

Adabiyotlar tahlili. Janubiy Orolbo‘yi va Xorazm vohasining ilk o‘rta asrlar tarixini 
o‘rganishda fundamental ilmiy tadqiqotlar avvalo Xorazm arxeologik ekspeditsiyasi faoliyati bilan 
bog‘liq. Ushbu yo‘nalishda S.P. Tolstov asarlari alohida ilmiy ahamiyatga ega bo‘lib, unda 
Kushan–Afrig‘ davri, Afrig‘iylar va Afrig‘–Somoniylar davriga oid madaniy qatlamlar, sug‘orish 
tizimlari va aholi turar-joylari keng yoritilgan. Tadqiqotchi Amudaryoning o‘ng sohili hududlarida 
joylashgan Burgutqal’a, Teshikqal’a, Uyqal’a, Qumbosganqal’a kabi yodgorliklarni madaniy-
xo‘jalik markazlari sifatida tavsiflaydi. 

Xorazm irrigatsiya tizimlari va aholi xo‘jalik hayotini chuqur tahlil qilgan olimlardan biri 
Ya.G'. G'ulomov bo‘lib, uning “Ilk feodalizm davrida irrigatsiya” mavzusidagi qarashlari 
Amudaryodan chiqarilgan qadimgi kanallar tizimi va ularning ijtimoiy-iqtisodiy ahamiyatini ochib 
beradi. Muallif sug‘orish tarmoqlarining qisqarishi va qayta tiklanishi jarayonlarini siyosiy 
boshqaruv tizimlari bilan uzviy bog‘laydi. 

Metodologik asoslari. Tadqiqot jarayonida arxeologik, tarixiy hamda qiyosiy-tahliliy 
metodlar kompleks tarzda qo‘llanildi. Tahlilda tarixiy-bosqichli yondashuv asosida V–XI asrlarda 
Janubiy Orolbo‘yi hududida yuz bergan madaniy-xo‘jalik va iqtisodiy jarayonlar uch tarixiy davr 
kesimida o‘rganildi. Arxeologik metod yordamida yodgorliklardan olingan moddiy manbalar, turar-
joylar tuzilishi, sug‘orish inshootlari va hunarmandchilik mahsulotlari tahlil qilindi. Nazariy-qiyosiy 
yondashuv Xorazm arxeologik ekspeditsiyasi materiallari bilan mustaqillik yillaridagi tadqiqotlar 
natijalarini solishtirish imkonini berdi. Hududiy-geografik yondashuv esa Amudaryo dinamikasi 
hamda o‘ng va so‘l sohil hududlarida kechgan iqtisodiy va etnomadaniy jarayonlarning o‘ziga xos 
jihatlarini aniqlashga xizmat qildi. 

Tahlil. V-XI asrlarda Janubiy Orolbo‘yi hududi madaniy-xo‘jalik xududlari turar-joylarda 
axoli tomonidan olib borilgan iqtisodiy etnik-madaniy munosabatlarni Xorazm ekspeditsiyasi xam 
mustaqillik yillari tadqiqotchilari asarlarida qayd qilingan tarixiy ma’lumotlar asosida ushbu bandni 
yoritish mumkin. Shu ma’noda S.P.Tolstov, Ya.G‘.G‘ulomov, Ye.Ye.Nerazik asarlarida xamda 
A.Qurbonov nashrlarida qayd qilingan tarixiy ma’lumotlarni nazariy-qiyosiy qatlamdan kelib 
chiqib, quyidagi tarixiy bosqichlarga ajratish imkoniyati bor: 

 1-bosqich.Milodiy  V-VI  asr birinchi yarmi 
 2-bosqich. Milodiy VII asr ikkinchi yarmi – IX asr 
 3-bosqich.IX-XI asr birinchi yarmi. 

S.P.Tolstov Ye.Ye.Nerazik asarlarida Amudaryo dinamikasi natijasida o‘ng va so‘l sohilda 
milodiy-XI  asrlarda qishloq va shaharlarning rivojlanish xususiyatlari quyidagi fikr-muloxazalarni 
kuzatish mumkin. 

S.P.Tolstov ilk monografiyasining “Saxroda devor bo‘limini ikkinchi bandining “A” 
“Ibtidoiy Xorazm” punktida Kushan-afrig‘ madaniyati (III-V asr), asosiy yodgorliklari Tuproqqala, 
Yakke-parsan, kichik Qavatqala. 

B. O‘rta asrlar Xorazm punktida Afrig‘iylar madaniyati (VI-IX asr, bunga Burgutqala, 
Teshikqala yuqori qismi ikkinchi tarixiy davri Afrig‘-Samoniy madaniyati (IX-XI asr) arxeologik 
yodgorliklari, Burankala, Noibqala, Norinjon. 

Tadqiqotning  III bandida “Qadimgi sug‘orilish tarmoqlari taraqqiyoti” da Amudaryo o‘ng 
sohilida Kaltaminor, Tozabog‘yob va Amirobod magistral inshootlari, ular sohili bo‘ylab qal’alar 
to‘g‘risida ma’lumot berib, ular faoliyatining qisqarishi milodiy III-IV asrlarda boshlanishi. 
(Jonbosqal’a,  kichik Qirqqiz va Ayozqala misolida). 

Sug‘orilish inshootlarning faoliyatlari qisqarishini milodiy VIII-IX asrlarga oidligini 
Burgutqala, Qirqqizqala atroflariga suv yetib kelmaganligi, faqat Gavxore kanali suv ta’minoti 
bo‘lganligi bois Norinjonda madaniy hayot davom etganligi; 

Uchinchi tarixiy davr (XIII-XIV asr. XII- XIII asr boshlari Gavxore kanali suv ta’minoti 
yuqori bo‘lganligi uchun iqtisodiy va etnik munosabatlar rivojlangan deb qayd  qilingan[7,cc.39-
46.].  

Tadqiqotning “O‘n ikki ming qasrlar davri( ilk o‘rta asrda Xorezm) bo‘limi birinchi 
Burgutqala tanazzul vohasi bandida Burgutqala madaniy xo‘jalik markazi doirasida Teshikqala, 
Uyqala, Qumbosgan qala, Dumanqalalarni joylashishi, mudofaa devorlari, ularni uy-xonalaridan 
olingan moddiy ashyolar, ularning rasmlari (Burgutqala, Uyqala, Qumbosganqala), Burgutqala 
atrofida 10x10 m, 20x20 m, 50x50m, 100-100 m kvadrat shaklda mitti-mitti axoli turar joylari 
rasmlari berilgan. 

Tadqiqotchining o‘tgan asr 60 yillari boshida nashrida “O‘rta asrlar” bobini “Antik va o‘rta 
asr” bandida milodiy  V-VI asrlarda yer unumdorligini oshirish uchun eski uylarning paxsa 
devorlaridan foydalanishga o‘tilishi, IX-X asrda xududlarni sug‘orishning “chig‘ir” dan 
foydalanishga o‘tganligi degan fikrlariga qo‘shilish mumkin. 

V-VI asrlarda sug‘oriladigan yerlarning qisqarish mulohazalari xato qilgan. VII-VIII 
asrlarda sug‘orilish inshootlari qisqarishi to‘g‘risida fikridan voz kechib, sug‘oriladigan yerlar 
kengayishi, u xam flodan urushlari natijasida to‘xtalib, u yana davom etgan  fikrlari real voqelikni 
tasvir qilmaydi. 

V-VI  asr birinchi yarmi-VI asrni ikkinchi yarmi axoli turar-joylarda kechgan jarayonlar 
sug‘orilish inshootlarining ta’minoti bilan bog‘liqligiga tadqiqotchi e’tibor bermaydi,mazkur tarixiy 
davrda siyosiy munosabatlar keskinlashishi sulolar boshqaruv tizimlarining o‘zgarishlari bilan 
bog‘liq. Bu masalada Ya.G‘.G‘ulomovning fikr-mulohazalariga e’tibor berish lozim. Chunonchi, 
tadqiqotchining hozirgi kunda o‘z ilmiy ahamiyatiga ega bo‘lgan monografiyasining V bobi “Ilk 
feodalizm davrida irrigatsiya (IV-IX asrlarda afrig‘iylar sulolasining 22 ta vakillari, III-VI asr 
Afrig‘ Xorazmda boshqaruv tizimini olib borish, IV asrda Anqal’a, Qirqqiz, Jildiqqala, Katqala 
atroflarda, Katta Bozorqala xududlarida iqtisodiy hayot yakun topganligi, chap sohilda xam 
yuksalish kuzatilmaydi, hayot faqat V-VI asr boshlarida yuksalish boshlanganligi, ularda hayot 
milodiy  VIII asrlargacha davom etganligini, IX-XI asrlarda esa Amudaryodan chiqarilgan eski 
faoliyat olib borgan sug‘orilish inshootlari arab geograflari asarlarida qayd  qilingan Xeykanik, 
Kardaran xos, Gavxo‘ra, Kirya, Xazarasp, Xiva, Madra, Vadok sug‘orilish inshootlari tizimida  
qishloq va shaharlarda madaniy hayot kechganligi to‘g‘ri qayd qilingan[2,бб.120-137.]. 

P.P.Ivanov asarida Xiva shaxri atroflari axoli o‘zlashtirish natijasida faoliyat olib borgan 
Pishkanin, Angarik, Rafanik, Bezganik, Knip axoli  turar-joylari to‘g‘risida ma’lumotlar 
kuzatilmaydi[3,cc.35-38.]. 

Natijalar. X asr arab geograflari Ibn Rusta asarida Kat, Jurjoniya (Gurganch, Mazdahkon  
Xarvaz turar-joylari al-Istaxriy va al-Muqaddasiy asarlarida Amuldan-Shuroxongacha axoli 
markazlari yuqligi, chap sohilda esa Tuyamuyingacha qishloq va shaharlarni bog‘lagan “Sepaya” 

yuli faoliyat olib borganligi, iqtisodiy etnik-madaniy munosabatlar rivoj topganligi qayd qilingan. 
Xorazm vohasi ilk o‘rta asr tadqiqotchisi Ye.Ye.Nerazik tadqiqotlarida  iqtisodiy-munosabatlar va 
etnik-jarayonlarini ikki tarixiy davrga ajratgan xolda yoritgan, lekin iqtisodiy-madaniy jarayonlar 
tanazulli va qayta rivojlanish masalalari to‘g‘risida xulosalarini kuzatish qiyin.  Aholi markazlarida 
xo‘jalik-madaniy  hayot davom etganligi (Tuzqir-yodgorligi) Kuna Uvaz, Tuprakkala, 
Yarbekirqala, o‘ng sohil hududida Yakke-Parsan-II, Jonbosqala (Antik davr) yodgorligi atroflarida 
“Kushk” № 3,4, Qo‘rg‘oshinqala yodgorligi atrofida sug‘orilgan yerlar, Ayazqala yodgorligi 
tevarak-atrofida Ayozqala-2, Katta Guldursun atroflarini suv bilan ta’minlagan Yakkaparsan, 
Qirqqiz sug‘orilish inshootlari to‘g‘risida ma’lumotlar o‘rin olgan bo‘lib, bu iqtisodiy munosabatlar 
va etnik jarayonlarga omil bo‘lganligi  XII asrgacha bo‘lgan davr bilan chegaralagan. 

Xorazm vohasida ilk o‘rta asrda kechgan ijtimoiy-iqtisodiy munosabatlarda yuz bergan tub 
o‘zgarishlarga e’tibor bergan.  

Tadqiqotchining ilk asarida Amudaryo o‘ng sohili geografik manzarasini tasvir qilgan 
Burgutqal’a vohasining geografik joylashishi, uning hududida joylashgan Uyqala, Burgutqala, 
Qumbasganqala, Dumanqala, Teshikqala, ular atrofida joylashgan kvadrat shaklda istehkomli va 
istehkomsiz 100x100m, 80x80 m “Kushk” lar joylashishi, mudofaa devorlari Yakkaparsan-2 
yodgorligi  kvadrat xolati tiklangan, xamda Burgutqala sug‘orilish inshooti suvi barqaror 
bo‘lganligi bois yuqorida qayd qilingan yodgorliklar xunarmandchilik markazlari, ulardan olingan 
moddiy ashyolarni rasmlari berilgan[5,cc.129.]. 

Tadqiqotchi Amudaryo so‘l sohili hududida kechgan iqtisodiy va etnik madaniy 
munosabatlarni rivojlanishi masalalari e’tibordan qoldirgan. 

Ikkinchi monografiyasida esa Amudaryo o‘ng va so‘l sohili xududlarida I-VIII asrlarda ba’zi 
xududlarni IV-V asrlarda jamiyatni qamrab olgan iqtisodiy va madaniy inqiroz qayd qilingan, lekin 
unga ta’sir omillar qayd qilinmaydi. 

A.Asqarov milodiy IV asrdan boshlab o‘ng sohil axoli turar-joylari Qizilqala, Ayozqala-2, 
Burgutqala, Tuproqqala, Davkesgan qalalarda hayot susaygan, Xazarasp, Darg‘on, Zamaxshar, 
Olmaotishgan-2 axoli  ko‘nikmalarida madaniy hayot kechganligi, milodiy VI asrdan boshlab, 
Mizdaxqon, Ichanqal’a  

Xazarasp qal’alari mudofaa devorlari ta’mirlanishi, madaniy hayot jonlanishini qayd 
qilgan[1,бб.50-51.].   

Q.Sobirov monografiyasida antik davr arxeologik yodgorliklar tarixini o‘rganish bilan birga, 
ilk o‘rta asr qishloq va shaharlarida xo‘jalik-madaniy hayot davom etganligini izohlagan[6,бб.60-
80.]. 

Tadqiqotchilar nashrida ilk o‘rta asr davrida turar-joylarda o‘rnashgan axoli olib borgan 
madaniy-xo‘jalik soxalari rivojlanganligini Burgutqala dehqonchilik vohasida xamda so‘l sohil 
hududida Kardar davlati, uning poytaxti Xayvonqala (Kuyukkala) da iqtisodiy va etnik 
munosabatlar davom etgan[4,cc.153-161.]. 

Quyi Amudaryo hududida ilk o‘rta asr jamiyatini qamrab olgan ijtimoiy-iqtisodiy va 
etnomadaniy munosabatlarda kechgan jarayonlar mazmuniga e’tibor bergan A.Qurbonov, ikki 
tarixiy davrga, ya’ni milodiy V-VI asr birinchi  yarmida Sulton Uvays tog‘i Janubiy xududlari, 
Yonboshqala yodgorligi atroflarida madaniy-xo‘jalik inqiroziga, xamda faoliyat olib borgan 
xududlarda axoli ijodiy faoliyati qisman olib borilib,ikkinchi tarixiy davrda milodiy VI asr ikkinchi 
yarmi- IX asrlarda jamiyatimizning barcha sohalarida qaytadan rivojlanishi boshlanganligi Kat, 
Katta Guldursun, Xiva, Xazarasp, Olmaotishgan-2, Zamaxshar, Voengan, Gurganch, Davkasgan 
qishloq va shaharlarni misol qilgan. 

Xulosa. Xorazm davlatida milodiy V-VI  asrlarda shaharlarda hunarmandchilik, ayniqsa 
sopol ishlab chiqarish inqrozga uchragan. Bu olib borilgan arxeologik tadqiqot ishlari natijasida 
Tuproqqal’a yodgorligini o‘rganish asosida aniqlangan. Sopol idishlar ko‘pol bo‘lib, qo‘lda 
ishlangan, uning loyi tarkibida ham turli qo‘shimchalar bo‘lgan. 1937-yilda Teshik -qal’ada olib 
borgan tadqiqot ishlari natijasida Afrig‘iylar hukmronligi davrida Xorazmning moddiy 
madaniyatini yoritishga imkon bergan.  

        Afrig‘iylar davrida sopol ishlab chiqarish texnikasi antik davrdan tubdan farq qilgan. 
Tadqiqotlar jarayonida uni ikkita bosqichga ajratishgan:  

1. Teshik – qal’a ko‘shkining quyi qatlamidan topilgan. Uning sopol idishlari Tuproq–qal’a 
yodgorligining quyi bosqichidagi sopol idishlarga o‘xshash bo‘lgan. Tadqiqotchilar uni  milodiy  VI 
asr bilan belgilash mumkin deb ko‘rsatishgan. Bu davrga oid sopol idishlar asosan №1 xonadan 
topilgan.  

2. Ko‘shkning yuqori qatlamidan topilgan. Asosan №4 xonadan topilgan va bu sopol idishlar 
№36 raqam bilan belgilangan qo‘rg‘on topilmalari bilan ham o‘hshash bo‘lgan. Tadqiqotchilar shu 
asosda va tangalar asosida uni VIII  asr bilan davrlashtirganlar.  

